FUNDAMENTAL VA AMALIY MIKROBIOLOGIYANING BUGUNGI HOLATI VA

RIVOJLANISH ISTIQBOLLARI: YOSH OLIMLAR NIGOHI @/, @ RESEARCH FOCUS
Respublika ilmiy-amaliy anjumani - Toshkent, 2026-yil 30-oktabr of

° BIOTEXNOLOGIYA, MOLEKULYAR BIOLOGIYA VA BIOINFORMATIKA DOI 10.66073/ReFocus-Conf/3010049

STREPTOMYCES ROCHEI IMB/AN RUz SHTAMMI KULTURA
SUYUQLIGI VA BIOMASSASI METANOLLI EKSTRAKTLARINING
DASTLABKI FITOKIMYOVIY SKRININGI

Qosimova Sharifa Shuxratjon qizi, Mamarasulov Bahodir Dalixonovich
O ‘zbekiston Respublikasi Fanlar akademiyasi Mikrobiologiya instituti, Toshkent, O ‘zbekiston

Annotatsiya: Streptomyces rochei IMB/AN RUz shtammi kultura suyuqligi va
biomassasining metanolli ekstraktlarida ikkilamchi metabolitlarning asosiy guruhlari (fenollar,
flavonoidlar, alkaloidlar, steroidlar, taninlar, terpenoidlar va saponinlar) dastlabki fitokimyoviy
skrining usulida o‘rganildi.

Kalit so‘zlar: Streptomyces rochei, metanolli ekstrakt, fitokimyoviy skrining, ikkilamchi
metabolitlar.

AHHoTanusa: MeTo0M TMpe/BapUTeNbHOTO (PUTOXMMHUUECKOTO CKPUHMHIA U3y4yeHbl
OCHOBHBIE TPYMIbl BTOPUYHBLIX MeTaboMuTOB (deHonbl, (IaBOHOW/BI, aaKaJOU/bl, CTEPOUABI,
OyOunbHbIe BelecTBa, TEPIIEHOWAbI M CAllOHWHBI) B METAHOJIBHBIX SKCTPAKTaX KyJbTYPaIbHOU
JKUAKOCTU 1 broMacchl mmramMma Streptomyces rochei IMB/AN RUz.

KnrwoueBble cioBa: Streptomyces rochei, MeTaHONbHBIM SKCTPAaKT, (PUTOXUMHUECKUI
CKPUHHUHT, BTOPUUHbIE MeTabO/UTHI.

Abstract: The main groups of secondary metabolites (phenols, flavonoids, alkaloids, steroids,
tannins, terpenoids and saponins) in methanolic extracts of the culture broth and biomass of
Streptomyces rochei IMB/AN RUz were examined by preliminary phytochemical screening.

Keywords: Streptomyces rochei, methanolic extract, phytochemical screening, secondary
metabolites.

Kirish

Streptomyces avlodi ikkilamchi metabolitlarning muhim manbalaridan biri hisoblanadi [1].
Ushbu avlod vakillari, jumladan S. rochei, o‘simlik kasalliklariga qarshi biologik nazorat va
zamburug‘larga qarshi faol birikmalarni o‘rganishga oid tadqgiqotlarda ko‘rib chiqgilgan [2, 3]. Shu
sababli yangi ajratilgan shtammlarning ikkilamchi metabolitlari tarkibini aniqlash ilmiy va amaliy
ahamiyatga ega. Metabolitlarning asosiy guruhlarini aniglashda dastlabki fitokimyoviy skrining
go‘llaniladi; sifat reaksiyalariga asoslangan bu usul keyingi miqdoriy va strukturaviy tahlillar
yo‘nalishini belgilashga imkon beradi [4, 5]. Tadgiqotning magsadi S. rochei IMB/AN RUz shtammi
kultura suyugqligi va biomassasining metanolli ekstraktlarida fenollar, flavonoidlar, alkaloidlar,
steroidlar, taninlar, terpenoidlar va saponinlar mavjudligini sifat reaksiyalari yordamida dastlabki
baholashdan iborat.

Material va metodlar

Tadqgiqot obyekti — tuproqdan ajratilgan S. rochei IMB/AN RUz shtammi. Shtamm oat meal
broth (suli bulyoni) muhitida 28 °C da, 150 ayl./daq. tezlikda sheyker-inkubatorda 7 kun davomida
o‘stirildi. Kultura sentrifugalash yo‘li bilan kultura suyuqligi va biomassaga ajratildi; ularning har biri
alohida metanol bilan ekstraksiya qilindi; ekstraktlar rotor-bug‘latgichda vakuum ostida 40 °C da
quyuglashtirildi va sifat reaksiyalari standart usullar orqali o‘tkazildi [4, 5].

Fenol: ekstrakt namunasiga 1 ml steril distillangan suv va 1 ml 5% li FeCl, eritmasi qo‘shildi;
to‘q yashil rang ijobiy natija hisoblandi.

Tanin: 30 mg ekstrakt 2 ml metanolda eritilib, 4000 ayl./daq. tezlikda 10 dagiqa
sentrifugalandi; supernatantning 1 ml ga 15% li FeCl, qo‘shildi. Qoramtir-yashil yoki ko‘k-qora rang
ijobiy natija hisoblandi.

Flavonoid: ekstraktning 2 ml (70-80%) eritmasiga NaOH qo‘shilib, sentrifugalandi (4000
ayl./daq., 10 daq.); supernatantga 1% li HCIl qo‘shilganda sariq rangning asta-sekin yo‘qolishi ijobiy
natija hisoblandi.

Alkaloid: 15 mg ekstrakt 1 ml (80%) erituvchida eritilib sentrifugalandi; supernatantga 1 ml
1% li HCI va 2 tomchi Vagner reaktivi qo‘shildi; qizg‘ish-jigarrang cho‘kma ijobiy natija hisoblandi.

Steroid (Salkovskiy reaksiyasi): 10 mg/ml ekstraktning 1 ml ga 500 mkl xloroform va 1 ml
konsentrlangan H,SO, qo‘shildi; qizg‘ish-jigarrang rang ijobiy natija hisoblandi.

Terpenoid: 50 mg ekstrakt 1 ml xloroformda eritilib quritildi, 1 ml 96% li H,SO, qo‘shilib, 75
°C da 2 dagqiqa isitildi; kulrang hosila ijobiy natija hisoblandi.

Saponin: ekstrakt namunasiga 2 ml distillangan suv qo‘shilib, 25 °C da vorteksda 30 soniya
intensiv chayqatildi; bargaror ko‘pik hosil bo‘lishi ijobiy natija hisoblandi.

Natijalar va muhokama

O‘tkazilgan dastlabki fitokimyoviy skrining natijalari S. rochei IMB/AN RUz shtammining
kultura suyuqligi va biomassa metanolli ekstraktlarida ikkilamchi metabolitlarning tarqalishi o‘ziga
xos xarakterga ega ekanligini ko‘rsatdi. Kultura suyuqligi ekstraktida fenollar, flavonoidlar,
alkaloidlar, steroidlar, taninlar va terpenoidlar mavjudligi qayd etildi. Biomassa ekstraktida esa
flavonoidlar, alkaloidlar, steroidlar, taninlar va terpenoidlar aniglangan bo‘lsa-da, fenollar va
saponinlar guruhi qayd etilmadi (1-jadval).

1-jadval. S. rochei IMB/AN RUz shtammi metanolli ekstraktlarining fitokimyoviy skrining

natijalari
Birikma guruhi Test (reagent) Kultura suyugqligi Biomassa ekstrakti
ekstrakti
Fenollar FeCl, + -
Flavonoidlar NaOH, HCl + +
Alkaloidlar Vagner reaktivi + +
Steroidlar Salkovskiy (xloroform + +
+ H,SO,)
Taninlar FeCl, +
Terpenoidlar Xloroform + H,SO, +
Saponinlar Distillangan suv - -
(ko‘pik testi)

Izoh: (+) — aniglandi; (—) — aniglanmadi.

Fenolli birikmalarning fagat kultura suyuqligida aniqglanishi S. rochei IMB/AN RUz shtammi
ushbu metabolitlarni hujayra tashqarisiga (ekstrasellyulyar) ajratishini ko‘rsatadi. Ekstraktlarda
flavonoidlar, alkaloidlar, steroidlar va terpenoidlarning mavjudligi shtammning antimikrob,
sitotoksik va antifungal faollikka ega birikmalar manbasi bo‘lishi mumkinligidan dalolat beradi [1, 3].
Keyingi bosqichlarda ushbu birikmalarning kimyoviy tuzilishi va migdorini aniglash uchun YSSX
hamda mass-spektrometrik tahlillarni o‘tkazish rejalashtirilgan.

Xulosa

Streptomyces rochei IMB/AN RUz shtammining kultura suyuqligi va biomassa ekstraktida
flavonoidlar, alkaloidlar, steroidlar, taninlar va terpenoidlar guruhlari aniglandi. Fenolli birikmalar

fagat kultura suyugqligi ekstraktida aniglangan bo‘lib, biomassa tarkibida ularning yo‘qligi
shtammning ekstrasellyulyar ajratish xususiyatini ko‘rsatadi. Saponinlar guruhi esa o‘rganilgan har
ikkala ekstraktda ham aniqlanmadi.

